
КЕЛІСІМ 
бейнені пайдалануға және дербес деректерді өңдеуге 

 
Мен, ___________________________________________________________________, жеке куәлік №_____________________ 
_______________ берілген (берген орган: ___________________________), ЖСН ____________________________, осы 
арқылы «Bilim Group Ltd» ЖШС-ына (бұдан әрі — «Компания») «Bilim бейнесі» ұлттық цифрлық галереясы жобасы 
(бұдан әрі — «Жоба») аясында өзімнің дербес деректерімді жинауға, өңдеуге, сақтауға, пайдалануға және таратуға, сондай-ақ 
бейнемді пайдалануға өз еркіммен және саналы түрде келісім беремін. 
Осы келісім менің Жобаға қатысуыма және осы келісімде қамтылған дербес деректерімді, сондай-ақ Жобаға қатысу үшін 
өзім ұсынатын өзге де мәліметтер мен материалдарды Компанияға беруге байланысты беріледі. Мен осы келісімді беру менің 
дербес деректерімді өңдеудің және менің бейнемді Жобаны іске асыру мақсатында пайдаланудың қажетті шарты болып 
табылатынын түсінемін және растаймын.  
Жобаның мақсаты – Қазақстан мұғалімдеріне арналған ұлттық цифрлық галереяны құру және дамыту, онда мұғалімдердің 
фотосуреттері, дәйексөздері және мұғалімдердің кәсіби қызметіне байланысты өзге де ақпарат орналастырылады.  
Осы нысан Жобаның bilim.beynesi.kz сайтында орналастырылған. Мен оны сол жерден өзім жүктеп аламын, толтырамын, 
қол қоямын және қол қойылған данасын Жоба сайтына қайта жүктеймін. 
1. Бейнені және материалдарды пайдалану 
1.1. Мен Компанияға менің дербес деректерімді (осы келісімнің 2-бөлімінде көрсетілген), менің бейнемді, сондай-ақ Жоба 
шеңберінде мен ұсынған фотосуреттер мен өзге де материалдарды (бұдан әрі – «Материалдар») пайдалануға құқық беремін. 
1.2. Мен Компанияға Материалдарды Жобаның bilim.beynesi.kz сайтында орналастыруға, жаңғыртуға, таратуға және 
көпшілік алдында көрсетуге, сондай-ақ оларды Жобаны іске асыруға және ақпараттық сүйемелдеуге байланысты ақпараттық 
және презентациялық материалдарда пайдалануға құқық беремін. 
1.3. Мен Компанияға Материалдарға техникалық өңдеу жүргізуге, оның ішінде кадрлау, өлшемін, форматын, 
ажыратымдылығын өзгертуге және оларды орналастыру және дұрыс көрсету үшін қажетті өзге де техникалық өзгерістерді 
енгізуге, Материалдардың негізгі мазмұны сақталған жағдайда, құқық беремін. 
1.4. Материалдарды пайдалану өтеусіз негізде жүзеге асырылады және Компанияның маған қандай да бір сыйақы, өтемақы 
немесе өзге де ақшалай өтем төлеу міндеттемесінің туындауына әкеп соқпайды. 
1.5. Материалдарды Интернет желісінде орналастыру оларға Қазақстан Республикасының аумағынан тыс жерлерде 
орналасқан тұлғаларды қоса алғанда, шектелмеген тұлғалар тобының қарауы және қол жеткізуі мүмкін екенін маған белгілі 
және түсінікті. 
1.6. Мен Материалдар Интернет желісінде орналастырылғаннан кейін Компания олардың одан әрі көшірілуін, сақталуын, 
үшінші тұлғалардың (Компаниямен ынтымақтастық жасамайтын) таратуын немесе өзге де интернет-ресурстарда 
орналастыруын, егер мұндай әрекеттер Компанияның қатысуынсыз жүзеге асырылса, тоқтатуға кепілдік бере алмайтынын 
түсінемін және оған келісемін. Бұл ретте осы келісімнің қолданылу мерзімі аяқталғаннан кейін Компания Материалдарды 
пайдалануды тоқтатады және оларды Жобаның сайтынан жояды. 
2. Дербес деректерді өңдеу 
2.1. Қазақстан Республикасының «Дербес деректер және оларды қорғау туралы» Заңына сәйкес, мен Компанияға Жобаны 
іске асыру мақсатында менің дербес деректерімді жинауға, өңдеуге, сақтауға, пайдалануға және беруге келісім беремін. 
2.2. Осы келісім шеңберінде менің мынадай дербес деректерім өңделуі мүмкін: 
1.​ фотосурет және бейне; 
2.​ тегі, аты, әкесінің аты (бар болған жағдайда); 
3.​ ЖСН; 
4.​ жеке куәліктің нөмірі және оның берілуі туралы мәліметтер; 
5.​ телефон нөмірі; 
6.​ электрондық пошта мекенжайы; 
7.​ кәсіби қызметті жүзеге асыратын өңір; 
8.​ мен кәсіби қызметті жүзеге асыратын немесе жүзеге асырған мектептің (білім беру ұйымының) атауы; 
9.​ лауазымы; 
10.​ кәсіби қызмет өтілі; 
11.​ оқытатын пәні немесе кәсіби қызметінің бағыты; 
12.​ мен ұсынған кәсіби қызметіме, педагогикалық тәжірибеме немесе Жобаға қатысуыма байланысты қысқаша 
дәйексөз; 
13.​ Жобаға қатысу шеңберінде мен ерікті түрде ұсынған өзге де мәліметтер. 
2.3. Дербес деректерді өңдеу Жобаны құру, толықтыру, жариялау, дамыту және ақпараттық сүйемелдеу мақсаттарында жүзеге 
асырылады. 
2.4. Мен көрсетілген мақсаттарға қол жеткізу үшін қажетті менің дербес деректеріме қатысты әрекеттерді, оның ішінде 
жинауды, жүйелеуді, сақтауды, өзгертуді, толықтыруды, пайдалануды, беруді, таратуды, иесіздендіруді және Қазақстан 
Республикасының заңнамасында көзделген өзге де әрекеттерді жасауға келісім беремін. 



2.5. Мен сондай-ақ менің бейнеммен бірге менің кәсіби қызметім туралы өзім ұсынған мәліметтерді жариялауға келісім 
беремін. 
3. Үшінші тұлғаларға қолжетімділік беру 
3.1. Мен Компанияға Жобаны техникалық, ақпараттық, ұйымдастырушылық және өзге де қамтамасыз ету үшін Компания 
тартатын үшінші тұлғаларға менің дербес деректеріме, бейнеме және Материалдарыма қолжетімділікті ұсынуға келісім 
беремін. 
3.2. Үшінші тұлғалардың көрсетілген дербес деректер мен Материалдарға қолжетімділігі тек тиісті жұмыстарды орындау 
және Жобаны іске асыруды қамтамасыз ету үшін қажетті көлемде ұсынылады. 
4. Келісімнің қолданылу мерзімі 
4.1. Осы келісім Жобаның ресми іске қосылған күнінен бастап – 2026 жылғы 1 қазаннан бастап 1 (бір) жыл мерзімге беріледі. 
4.2. Осы келісім pr@bilimland.com электрондық пошта мекенжайына Компанияның атына келісімді қайтарып алу туралы 
өтініш жіберу арқылы қайтарып алынуы мүмкін. 
4.3. Келісімді қайтарып алу туралы өтініште тегі, аты, әкесінің аты (бар болған жағдайда), сондай-ақ келісім беру кезінде 
көрсетілген байланыс деректері (электрондық пошта мекенжайы және телефон нөмірі) қамтылуға тиіс. 
4.4. Қажет болған жағдайда Компания өтініш берушіден оның жеке басын растау және келісімді қайтарып алу туралы 
өтінішті орындау үшін қажетті қосымша мәліметтерді сұратуға құқылы. Бұл жағдайда осы келісімнің 4.6-тармағында 
көзделген мерзім Компания барлық қажетті мәліметтерді алған күннен бастап есептеледі. 
4.5. Келісімді қайтарып алу Компанияның келісімді қайтарып алу туралы тиісті өтінішті алғанға дейін жүзеге асырған дербес 
деректерді өңдеуінің және бейнені пайдалануының заңдылығына әсер етпейді. 
4.6. Келісімді қайтарып алу туралы өтінішті алғаннан кейін Компания 3 (үш) жұмыс күні ішінде өтінішті қарайды, тиісті 
дербес деректерді одан әрі өңдеуді және бейнені пайдалануды тоқтатады, сондай-ақ Қазақстан Республикасының 
заңнамасына сәйкес дербес деректерді одан әрі сақтау немесе өңдеу қажет болатын жағдайларды қоспағанда, тиісті 
Материалдарды Жобаның сайтынан жояды. 
4.7. Компания өтініш берушінің қосымша келісімін алмай-ақ, кез келген уақытта оның дербес деректерін және тиісті 
Материалдарды Жобаның сайтынан жоюға құқылы. 
5. Растаулар 
5.1. Осы келісімді бере отырып, мен әрекет қабілеттілігі бар тұлға екенімді және өз еркіммен әрі саналы түрде әрекет 
ететінімді растаймын. 
5.2. Осы келісімнің мазмұны, менің дербес деректерімді өңдеудің мақсаттары мен шарттары, Материалдарды пайдалану 
шарттары, сондай-ақ осы келісімді берудің салдары маған түсінікті екенін растаймын. 
5.3. Мен осы келісімді жеке өзім беретінімді және Компанияға ұсынылған дербес деректерде көрсетілген тұлға екенімді 
растаймын. 
5.4. Мен осы нысанды өзім толтырғанымды, оның мазмұнымен танысқанымды, оған өз қолыммен қол қойғанымды және қол 
қойылған данасын bilim.beynesi.kz Жобасының сайты арқылы жүктегенімді растаймын. 
5.5. Мен Компанияға ұсынған барлық мәліметтер мен байланыс деректері шынайы болып табылады және тікелей маған 
қатысты. 
5.6. Компания осы келісімге сәйкес Компания Жобаның сайтында орналастырған Материалдарға және оларда қамтылған 
дербес деректерге қатысты үшінші тұлғалардың әрекеттері үшін, егер мұндай әрекеттер Компанияның қатысуынсыз жүзеге 
асырылса, оның ішінде оларды көшіру, сақтау, пайдалану және одан әрі тарату үшін жауапты болмайды. 
5.7. Осы келісімнің 5.6-тармағында көрсетілген үшінші тұлғалардың әрекеттеріне байланысты барлық мәселелер мен даулар 
Қазақстан Республикасының заңнамасында белгіленген тәртіппен тиісті үшінші тұлғалармен тікелей реттелуге тиіс. 
5.8. Менен Материалдарды жою туралы өтініш келіп түскен жағдайда, Компания оларды осы келісімнің 4-бөлімінде 
көзделген тәртіппен Жобаның сайтынан жояды. 
5.9. Мен өзім ұсынған мәліметтердің дұрыстығы үшін жауап беремін және мұндай мәліметтер мен Материалдарды ұсыну 
үшінші тұлғалардың құқықтары мен заңды мүдделерін бұзбайтынын растаймын. 
5.10. Компания менің дербес деректерімді трансшекаралық беруді жүзеге асырмайды. Компания Жобаны іске асыру үшін 
тартатын үшінші тұлғаларға дербес деректерді беру және оларға қолжетімділікті ұсыну дербес деректерді Қазақстан 
Республикасының аумағынан тыс жерлерге бермей жүзеге асырылады. 
5.11. Менің Жобаға қатысуға арналған өтінім мен материалдарды жіберуім олардың қабылдануына, жариялануына немесе 
Жобаның сайтында орналастырылуына кепілдік бермейтінін растаймын. Компания өз қалауы бойынша себептерін 
көрсетпестен өтінімді және/немесе ұсынылған материалдарды қабылдаудан және/немесе орналастырудан бас тартуға, 
сондай-ақ қажетті өзгерістерді көрсете отырып, өтінімді және/немесе материалдарды пысықтауға жіберуге құқылы. 
5.12. Мен Компанияға өзге тұлғалардың, оның ішінде кәмелетке толмағандардың бейнелері бар фотосуреттер мен өзге де 
Материалдарды осындай тұлғалардың, ал кәмелетке толмағандарға қатысты – олардың заңды өкілдерінің Жоба шеңберінде 
олардың бейнесі мен дербес деректерін пайдалануға қажетті келісімдерін алмай ұсынбайтынымды растаймын. Мұндай 
Материалдар ұсынылған жағдайда, мен барлық қажетті келісімдер мен олардың бар екенін растайтын өзге де құжаттардың 
алынуын және болуын өзім қамтамасыз етемін. 
Мен көрсетілген келісімдерді алуға, ұсынылған мәліметтер мен құжаттардың дұрыстығына, сондай-ақ қажетті келісімдердің 
болмауына немесе олардың тиісінше ресімделмеуіне байланысты туындаған кез келген талаптар, наразылықтар, залалдар, 
шығыстар және өзге де салдарлар үшін жауап беремін. Компанияның сұрауы бойынша тиісті келісімдер мен оларды 
растайтын өзге де құжаттарды ұсынуға міндеттенемін. 
 
20___ жылғы «___» ______________  
 
___________________________ / __________________________________________ 
(қолы) (Т.А.Ә.) 


